
ТЕХНИКА ҒЫЛЫМДАРЫНЫҢ ДОКТОРЫ, 

ПРОФЕССОР, ҚАЗАҚСТАН РЕСПУБЛИКАСЫ ҰЛТТЫҚ 

ҒЫЛЫМ АКАДЕМИЯСЫНЫҢ АКАДЕМИГІ  

ҚЫЛЫШБАЙ АЛДАБЕРГЕНҰЛЫ БИСЕНОВТЫҢ ӨМІРІ 

МЕН ҚЫЗМЕТІНІҢ НЕГІЗГІ КЕЗЕҢДЕРІ 

 

Бисенов Қылышбай Алдабергенұлы 1957 жылы 21 

шілдеде Қызылорда облысының Жалағаш кентінде 

дүниеге келді.  

1974 жылы Қызылорда қаласындағы С.Сейфуллин 

атындағы №4 орта мектепті алтын медальмен, 1979 жылы 

Ленин атындағы Қазақ политехникалық институтын үздік 

бітірді. Ғылымға ұмтылған жас маман осы институттың 

«Темірбетон конструкциялары» кафедрасына стажер-

зерттеуші болып қабылданды (1979-1980 жж.). 

1980 жылдан бастап Жамбыл гидромелиоративтік-

құрылыс институты Қызылорда филиалында оқытушы, аға 

оқытушы, факультет деканы, директордың орынбасары 

қызметтерін атқарды.  

1982-1985 жж. – КСРО Мемқұрылыс Азаматтық 

құрылыс және сәулет жөніндегі мемлекеттік комитетінің 

оқу ғимараттарын эксперименталды жобалау Орталық 

Ғылыми-зерттеу институтының, бетон және темірбетон 

ғылыми-зерттеу институтының аспиранты.  

1985 жылдың желтоқсан айында КСРО Мемқұрылыс 

ТБ ҒЗИ-да 05.23.05 - «Құрылыс материалдары мен 

бұйымдары» мамандығы бойынша техника 

ғылымдарының кандидаты ғылыми дәрежесіне 

«Байытылған флюориттік рудалар мен шлак 

қалдықтарының негізіндегі кеуек бетондар» тақырыбына 

кандидаттық диссертациясын сәтті қорғады. 

1990-1996 жж.–Қызылорда агроөнеркәсіп өндірісі 

инженерлері институтының оқу ісі жөніндегі проректоры, 

бірінші проректоры. 

1995ж. Томск Мемлекеттік сәулет-құрылыс 

академиясы жанындағы Д064.41.01 мамандандырылған 

Кеңесінде «Ыстық климат факторларын ескере отырып, 

шағыл құмдар мен байытылған флюориттік рудалар 



қалдықтарын пайдаланып кеуек бетондар жасау 

технологиясы» тақырыбына докторлық диссертациясын 

сәтті қорғады. 

1996-1998 жж. – Ы.Жақаев атындағы Қызылорда 

политехникалық институтының ректоры, 1998-2007 

жылдары – Қорқыт Ата атындағы Қызылорда мемлекеттік 

университетінің ректоры. 

1996-2007 жж, үш мәрте Қызылорда облыстық 

мәслихатының депутаты болып сайланып, аймақтың 

қоғамдық-саяси өміріне белсенді араласты. 2012 жылдың 

қаңтарынан бастап күні бүгінге дейін YI, YII 

шақырылымдардағы Қызылорда облыстық мәслихатының 

депутаты, 2022 жылы маусым айынан бастап - Қазақстан 

Республикасы Президентінің жанындағы Ұлттық құрылтай 

мүшесі. 

2007-2011жж. – IY шақырылымдағы Қазақстан 

Республикасы Парламент Мәжілісінің депутаты, ҚР 

Парламент Мәжілісінің Әлеуметтік-мәдени даму жөніндегі 

комитетінің мүшесі.  

 2011 жылдан – Қазақстан халқы Ассамблеясының 

мүшесі.  

Қазақстан Республикасы Парламент Мәжілісінде 

Қазақстан Республикасының Заң жобаларын дайындау 

бойынша екі жұмыс тобына жетекшілік етті, 84 заң 

жобаларын әзірлеуге қатысты, олардың ішінде «Білім 

туралы» заңына өзгертулер мен толықтырулар енгізу 

туралы, «Ғылым туралы» заң, Қазақстан Республикасының 

Еңбек кодексі және т.б. бар. 

Республика тұрғындарының экологиялық және 

әлеуметтік-экономикалық жағдайларын жақсарту 

мәселелерін қарауға қатысты. ТМД Парламентаралық 

Ассамблеясының мүшесі болып сайланып, білім, ғылым 

және мәдениет салаларында халықаралық 

ынтымақтастықты дамыту мәселелерімен айналысты. 

2011 жылғы 12 тамыз бен 2019 жылғы 21 қаңтар 

аралығында – Қорқыт Ата атындағы Қызылорда 

мемлекеттік университетінің ректоры. 



2019 жылдың қаңтарынан бастап – Қорқыт Ата 

атындағы Қызылорда мемлекеттік университетінің (қазіргі 

Қорқыт Ата атындағы Қызылорда университеті) «Сәулет 

және құрылыс өндірісі» кафедрасының профессоры.  

2019 жылдың 5 қыркүйегі мен 2021 жылдың 15 

қаңтары аралығында Қызылорда облыстық мәслихатының 

хатшысы болып сайланды. 

К.А.Бисенов Қорқыт Ата атындағы Қызылорда 

мемлекеттік университетінде қызмет еткен кезеңінде 

кафедра ассистентінен бастап университет ректорына 

дейінгі ғылыми-педагогикалық қызметтің барлық 

сатыларынан өтті. Халықаралық стандарттарға сәйкес 

классикалық типтегі көпбейінді университет 

қалыптастыруға қомақты үлес қосты, бұл қос дипломды 

білім беру бағдарламасын жүзеге асыруға және  бакалавр, 

магистр, PhD докторлар дайындау мүмкіндігіне жол ашты. 

Университеттің мамандықтары бойынша бакалавриат пен 

магистратура мамандықтары үшін халықаралық 

стандарттарға сәйкес жаңа білім беру бағдарламалары 

әзірленді.  

Қорқыт Ата атындағы Қызылорда мемлекеттік 

университетінің ректоры болып қызмет атқарған жылдары 

оқытушылар мен студенттердің салауатты өмір салтын 

қалыптастыру мақсатында оның басшылығымен «Сейхун» 

спорттық-сауықтыру кешені салынды,  магистранттар мен 

студенттерге арналған типтік жатақхана  және 

оқытушыларға арналған 40 пәтерлік тұрғын үй 

пайдалануға берілді. 

Оның тікелей басшылық етуімен Қызылордада 

Қазақстан Республикасы Ұлттық инженерлік 

академиясының филиалы құрылды. 

К.А.Бисенов университеттің халықаралық 

ынтымақтастығына айрықша назар аударды.  Қорқыт Ата 

атындағы ҚМУ АҚШ,  Ұлыбритания, Канада, Франция, 

Австрия, Түркия, Қытай, Оңтүстік Корея, Египет, Ресей 

және т.б. елдердің жетекші  ЖОО және ғылыми 

орталықтарымен әріптестік келісімдер жасады. Бұл 

келісімдердің негізгі бағыттары–оқытушылармен және 



студенттер, магистранттармен алмасу, оқытушылардың 

тағылымдамасы, магистрлер мен докторанттар даярлау. 

К.А.Бисеновтің басшылығымен университетте 9 

мамандық бойынша докторантура, 7 мамандық бойынша 

диссертациялық кеңес ашылды. Ол жергілікті шикізат пен 

өнеркәсіп қалдықтарын пайдалану негізінде, оларды 

өңдеуге күн қуатын  пайдалану арқылы кеуек бетондардан 

қабырға блоктарын, құрылыс материалдарының энергия 

ресурс үнемдеуші технологияларын, тиімді 

байланыстырғыш заттар технологияларын әзірлеу 

бойынша ғылыми мектеп құрылды. Осы бағдарлама 

аясында оның жетекшілік етуімен ізденушілер 3 

докторлық және 7 кандидаттық диссертация, 4 ізденуші 

философия докторы (PhD) дәрежесін алуға 

диссертацияларын сәтті қорғады. 

Университетте оқытушыларға ғылыми-зерттеу 

жұмыстарын жүргізуге барлық жағдай 

жасалды.Университет оқытушыларын инженерлі-

техникалық, аграрлық, педагогикалық және гуманитарлық 

ғылымдар саласында ғылыми зерттеулер орындауға 

барынша тарту үшін оның жетекшілік етуімен 

агробиологиялық зерттеулер, Қорқыттану, М.Шоқайтану, 

инженерлік бейіндегі зертхана, археология және 

этнография ғылыми орталықтары, университет музейі 

құрылып, жұмыс істеді, университет кітапханасының 

базасында облыстың жоғары және кәсіптік орта оқу 

орындары кітапханаларының әдістемелік орталығы 

құрылды.  

Қ.А.Бисеновтің еңбектері тек  Қазақстанда ғана емес,  

одан тыс жерлерде де кеңінен танымал. Монографиялар 

кешені үшін ол Ресей сәулет және құрылыс ғылымдары 

академиясының Кіші медалін (2001ж.), Қазақстан 

Республикасы ЖОО Қауымдастығының А.Байтұрсынов 

атындағы медалін (2003ж.) иеленді. 

К.А.Бисенов - Халықаралық Инженерлік 

академияның академигі (2001ж.), Қазақстан Республикасы 

Ұлттық инженерлік академиясының академигі (2001ж.), 



Қазақстан Республикасы Ұлттық ғылым академиясының 

академигі (2020ж.).  

280-нен астам ғылыми еңбектің авторы. Шетелдік 

жоғары импакт-факторлы және Қазақстанның ғылыми 

басылымдарында 113 мақала, халықаралық және 

республикалық конференциялардың 83 материалы мен 

тезисі, 39 ҚР және РФ инновациялық, өнертабыс және 

пайдалы модельдерге патенті, авторлық куәліктер, ЖОО 

студенттеріне арналған 35 оқу құралы, 13 монографияның 

авторы. 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 



МАРАПАТТАРЫ 

 «Қазақстан Республикасының ғылымын дамытуға 

сіңірген еңбегі үшін»  төсбелгісі (2002ж.) 

 «Ерен еңбегі үшін» медалі (2002ж.); 

 «Құрмет»  ордені (2004ж.) 

  «Қазақстан Республикасының Парламентіне 10 жыл» 

мерекелік медалі (2005ж.); 

 «Қазақстан Республикасы білім беру ісінің Құрметті 

қызметкері» төсбелгісі (2005ж); 

 «Ы.Алтынсарин»  төсбелгісі (2010ж.); 

 «Қазақстан РеспубликасыныңТәуелсіздігіне 20 жыл» 

(2011ж.) мерекелік медалі; 

 «Қазақстанның еңбек сіңірген қайраткері»  құрметті 

атағы (2012ж.) 

  

 

 
 

 

 

 

 

 

 

 

 

 



ҒЫЛЫМИ ЖОБАЛАРДЫ ОРЫНДАУҒА 

ҚАТЫСУЫ 

 

Бағдарлама: 2012-2014 жылдарға ғылыми зерттеулерді 

гранттық қаржыландыру. 

Тапсырушы: ҚР Білім және ғылыми министрлігінің 

Ғылым комитеті 

Тақырып:  Композициялық материал арболитті алу 

үшін ауыл-шаруашылық қалдықтары – 

органикалық толтырғыштарды қайта өңдеу 

технологиясын жасау. 

Позиция: Орындаушы 

Бағдарлама: 2012-2014 жылдарға ғылыми зерттеулерді 

гранттық қаржыландыру. 

Тапсырушы: ҚР Білім және ғылыми министрлігінің 

Ғылым комитеті 

Тақырып: Қасиеттері берілген материалдар алу үшін 

ЖЭО күлін және инертті шағыл құмды 

активтендіру – қайта өңдеу технологиясын 

жасау. 

Позиция: Орындаушы 

Бағдарлама: 2015-2017 жылдарға ғылыми зерттеулерді 

гранттық қаржыландыру. 

Тапсырушы: ҚР Білім және ғылыми министрлігінің 

Ғылым комитеті 

Тақырып: Сазды жыныстарды «мұнай шламы-

барханды құм» композициясында бірге 

өңдеу негізінде түйіршіктелген кеуекті 

жылу оқшаулағыш материалдарды алу 

технологиясы            

Позиция: Жауапты орындаушы 

Бағдарлама: 2018-2020 жылдарға ғылыми зерттеулерді 

гранттық қаржыландыру. 

Тапсырушы: ҚР Білім және ғылыми министрлігінің 

Ғылым комитеті 



Тақырып: Қатты және сұйық қалдықтарды біріктіріп 

өңдеудегі инновациялық жол және оларды 

ағынды суларды тазартуға адсорбент 

ретінде пайдалану 

Позиция: Орындаушы 

